
Hembusan Maut Seorang Muslim
(2 Oktober 2020M/ 14 Safar 1442H)

Muslimin yang dirahmati Allah SWT,

Penilaian kemuliaan seseorang itu adalah taqwa. Marilah kita
memperbanyakkan ingatan kepada Allah SWT agar hati dan akal menjadi
lapang dan tenang. Dengan ketenangan akal dan kesucian hati, kita akan
memahami segala perintah Allah SWT, iaitu dengan melaksanakan segala

suruhan-Nya dan meninggalkan segala larangan-Nya.

Kenapa kita dipilih menjadi jemaah pada hari ini? Salah satunya kerana kita
diberi kesihatan yang baik oleh Allah SWT. Hembusan Maut Seorang

Muslim, tajuk khutbah yang akan disampaikan pada minggu ini. Semoga

kita mendapat manfaat serta pahala yang berganda.

Muslimin yang dirahmati Allah SWT,

Pernahkah kita sebagai umat terpilih berfikir apakah keutamaan hidup
kita? Tahukah apa yang benar-benar penting bagi diri kita? Jawapannya,
manusia pada masa ini lebih mementingkan material berbanding dengan
kesihatan. Mereka beranggapan bahawa wang ringgit dapat membeli
segala-galanya. Kita lupa tentang kepentingan menjaga kesihatan. Allah
SWT telah mengamanahkan tubuh badan untuk dijaga agar sentiasa
berada dalam keadaan yang baik dan sihat. Rasulullah SAW bersabda

dalam Hadis Riwayat Bukhari, mafhumnya:

“Sesungguhnya kamu mempunyai tanggungjawab untuk menunaikan

hak terhadap tubuh badan kamu”
Muslimin yang dikasihi sekalian,

Sedarlah bahawa kita wajib untuk menjaga amanah yang telah Allah SWT
berikan. Pelbagai langkah dapat dilakukan untuk menjaga kesihatan
antaranya dengan mengamalkan pengambilan diet yang seimbang. Al
Quran menjelaskan mengenai pentingnya bersederhana dalam soal makan

dan minum. Firman Allah dalam Surah Al-A’raaf ayat 31:

Maksudnya: “Wahai anak- anak Adam! Pakailah pakaian kamu yang indah

YL

berhias setiap kali kamu ke tempat beribadat dan makan serta minumlah
dan jgn pula kamu melampau, Allah tidak suka akan orang2 yang
melampaui batas.

Justeru, marilah kita bersama-sama mengamalkan gaya hidup yang sihat.
Pelbagai kemudahan telah disediakan di komuniti setempat untuk
menggalakkan masyarakat hidup secara sihat. Pepatah arab ada menyebut

“akal yang sihat adalah dari badan yang sihat”.

Khatib ingin bertanya: Bilakah kali terakhir anda melakukan pemeriksaan

kesihatan? Atau pernahkah anda melakukan pemeriksaan kesihatan?
Muslimin yang dikasihi sekalian,

Pada suatu ketika kita mungkin akan diuji dengan penyakit. Kita perlu
berusaha mengubati, bukan sekadar pasrah dan hanya berdoa lalu
mengambil pendekatan membiarkannya. Benar kita wajib menyakini
takdirnya, namun sebagai umat Islam, kita tidak boleh menyerah begitu
sahaja dan perlu berusaha sebagaimama sabda Rasullullah # dalam Hadis

Riwayat Imam al-Bukhari:

Khutbah Jumaat Bulan Oktober 2020



Maksudnya: “Allah tidak menurunkan sesuatu penyakit melainkan
diturunkan bersamanya penawar.”

Sidang muslimin sekalian,

Kita dapat berkumpul di masjid tengah hari ini dengan nikmat sihat. Orang
yang diuji sakit mungkin tidak mampu bersama-sama menunaikan perintah
Allah sebegini iaitu berjemaah. Selain itu emosi dan mental juga akan
menjadi tidak stabil. Sekiranya penyakit bertambah kronik hidup akan lebih
bercelaru. Tumpuan untuk beribadah serta rutin harian juga pasti

terganggu.

Suka khatib mencadangkan sebuah doa yang perlu dijadikan amalan harian

untuk dibaca setiap hari iaitu doa daripada Rasulullah &5:

(25 8 (B Ul cadto 3§ a0l R41I (335 3 a3t R4UI
Maksudnya : “Ya Allah, sihatkanlah badanku, sihatkanlah pendengaranku,
dan sihatkanlah penglihatanku.”

Muslimin sekalian,
Kesimpulan yang dapat kita buat pada hari ini ialah:

Pertama: Kita wajib menjaga kesihatan tubuh badan kita dengan baik.

Ingat! la adalah amanah daripada Allah SWT.

Kedua: Apabila kesihatan kita dalam keadaan yang baik, kita mampu

untuk menunaikan tuntutan ibadah dengan sempurna.

Dan akhir sekali: Sama-sama lah kita amalkan gaya hidup yang sihat dan

cergas.

Biarlah hembusan terakhir kita adalah hembusan yang bebas dari
penyakit yang kronik ataupun berbahaya. Hembusan nafas terakhir kita

dalam Husnul Khotimah .

Khutbah Kedua
(Bulan Oktober 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertaqwa kepada
Allah SWT dengan mematuhi segala perintah-Nya dan menjauhi segala
larangan-Nya.

Pada saat yang penuh barakah ini, marilah kita lafazkan kalimah 6@:‘««5:)\

Kita panjatkan setinggi-tinggi kesyukuran atas segala nikmat-Nya
termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi

Muhammad % sebagai melaksanakan perintah Allah SWT dalam Surah al-
Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi milik
penuh Majlis Agama Islam Pulau Pinang (MAINPP) iaitu Zakat Pulau
Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka yang
sentiasa memudahkan kehidupan masyarakat.”

